
Shri Sharadambastotramalika

શ્રીશારદામ્બાસ્તોત્રમાલિકા

(શ્રીકાલટિક્ષેત્રે)
આસેતુશીતગિરિમધ્યનિવાસલોકાન્
સ્વસ્વાશ્રમાદ્યુચિતકર્મનિષક્તચિત્તાન્ ।

શ્રીઘ્રં વિધાય કરુણામૃતવારિરાશે
શ્રીશારદામ્બ સિતચિત્તમિમં કુરુષ્વ॥ ૧॥

હંસાદિમસ્કરિવરાર્ચિતપાદપદ્મે 
હંસાગ્ર્યયાનનિરતે મુખનિર્જિતાબ્જે   ।

કંસારિમુખ્યસુરનાયકપૂજ્યમાને
શ્રીશારદામ્બ સિતચિત્તમિમં કુરુષ્વ॥ ૨॥

શ્વેતામ્બુસમ્ભવનિવાસનિષક્તબુદ્ધે
શીતાંશુરાજતમહીધરતુલ્યવર્ણે ।

વાતામ્બુમાત્રપરિતુષ્ટજનાલિસેવ્યે
શ્રીશારદામ્બ સિતચિત્તમિમં કુરુષ્વ॥ ૩॥

ક્રવ્યાદવૈરિમુખદેવવરેડ્યપાદે
સુવ્યાહૃતિપ્રદપદામ્બુજજાતુપાતે ।

નિર્વ્યાજપૂર્ણકરુણામૃતજન્મભૂમે
શ્રીશારદામ્બ સિતચિત્તમિમં કુરુષ્વ॥ ૪॥

ભક્ત્યાદિગન્ધરહિતાન્ગુરુપાદપદ્મે
તત્સેવને ચ સુતરાં વિનિવૃત્તભાવાન્ ।

લોકાનવામ્બ પરિશુદ્ધહૃદો વિધાય
શ્રીશારદામ્બ સિતચિત્તમિમં કુરુષ્વ॥ ૫॥

અજ્ઞાતવેદનિચયસ્મૃતિમુખ્યગન્ધાન્
કામાર્થમાત્રપુરુષાર્થધિયો મનુષ્યાન્ ।

આમ્નાયમાર્ગપથિકાંસ્તરસા વિધાય

શ્રીશારદામ્બ સિતચિત્તમિમં કુરુષ્વ॥ ૬॥
દેહાત્મવાદનિરતાન્સતતં હિ મોદા-
ત્તત્પાલનૈકનિરતાનપિ નીચવૃત્ત્યા ।

કિં  ચ સ્વવૃત્તિવિમુખાન્પરિપાલયન્તી
શ્રીશારદામ્બ સિતચિત્તમિમં કુરુષ્વ॥ ૭॥

પાપામ્બુરાશિવિનિમજ્જનમુહ્યમાન-
મેનં દુરન્તવિષયાશમજાસ્યવાસે ।

લોકં નિવાર્ય તરસા કૃપયા દુરાશાં
શ્રીશારદામ્બ સિતચિત્તમિમં કુરુષ્વ॥ ૮॥

ઉદ્વેગકાલપરિતુષ્ટહૃદમ્બુજાત-
મપ્યૈહિકાદિનિચયે સ્પૃહયા વિહીનમ્ ।

ભીત્યા રુષા ચ સુતરાં રહિતં વિધાય
શ્રીશારદામ્બ સિતચિત્તમિમં કુરુષ્વ॥ ૯॥

આકલ્પકાલટિનિવાસનિબદ્ધદીક્ષા
ભૂત્વા તથાખિલજગત્યપિ ધર્મવૃદ્ધિમ્ ।

પ્રાપય્ય લોકપરિરક્ષણમાચરન્તી
શ્રીશારદામ્બ સિતચિત્તમિમં કુરુષ્વ॥ ૧૦॥

ભાગ્યાબ્ધિપૂર્ણશરદિન્દુસમૂહરૂપે
ભક્તૌઘસસ્યસિતભિન્નપયોદપઙ્ક્તે ।

વેધોમનોઽમ્બુજનિબાલદિવાકરાભે
શ્રીશારદામ્બ સિતચિત્તમિમં કુરુષ્વ॥ ૧૧॥

પ્રાણાદિવાયુનિચયં વિનિરુદ્‍ધ્ય ચેતો
હૃત્પઙ્કજે ચિરતરં તવ દિવ્યમૂર્તેઃ ।

ધ્યાનં વિભું રચયિતું પ્રવિધાય માતઃ
શ્રીશારદામ્બ સિતચિત્તમિમં કુરુષ્વ॥ ૧૨॥

કાણાદકાપિલમુખેષુ સમસ્તશાસ્ત્રે-
ષ્વવ્યાહતાં પ્રતિભયા સહિતાં મનીષામ્ ।

જાત્વપ્યકર્ણવિષયેષુ વિતીર્ય તૂર્ણં
શ્રીશારદામ્બ સિતચિત્તમિમં કુરુષ્વ॥ ૧૩॥

લક્ષ્યેઽખિલશ્રુતિમહાદિમવાક્યપઙ્ક્તેઃ
ઋક્ષેશગર્વપરિશાતનદક્ષવક્ત્રે ।

યક્ષેશપાશિમુખદિક્પતિપૂજ્યપાદે
શ્રીશારદામ્બ સિતચિત્તમિમં કુરુષ્વ॥ ૧૪॥

દારાત્મજાવસથપાલનસક્તચિત્તાં-
સ્તત્પાલનાત્તબહુદુઃખતતીશ્ચ સોઢ્વા ।

સ્વપ્નેઽપિ સૌખ્યરહિતાન્પરિપાલ્ય લોકાન્
શ્રીશારદામ્બ સિતચિત્તમિમં કુરુષ્વ॥ ૧૫॥

કારુણ્યપૂર્ણનયને કલિકલ્મષઘ્નિ
કન્દર્પવૈરિસહજે કમલાયતાક્ષિ ।

કસ્તૂરિકામકરિકાશ્રિતગણ્ડભાગે
શ્રીશારદામ્બ સિતચિત્તમિમં કુરુષ્વ॥ ૧૬॥

નૈવાપહાય નિજધર્મમતીવ કષ્ટ-
કાલેઽપિ વાણિ સુતરાં નિજધર્મવાઞ્છાઃ ।

ભૂયાસુરાશુ પુરુષાઃ કુરુ તદ્વદમ્બ
શ્રીશારદામ્બ સિતચિત્તમિમં કુરુષ્વ॥ ૧૭॥

ઈહાવિહીનજનસન્તતિચિન્ત્યમાન-
પાદારવિન્દયુગલે પ્રણતવ્રજાય ।

ઈશિત્વસિદ્ધિમુખસિદ્ધિતતિપ્રદાત્રિ
શ્રીશારદામ્બ સિતચિત્તમિમં કુરુષ્વ॥ ૧૮॥

બાલારુણાધરવિનિર્જિતપક્વબિમ્બે 
ચેલાવધૂતશરદભ્રસનસ્તગર્વે ।

લીલાવિનિર્મિતવિચિત્રજગત્સમૂહે 
શ્રીશારદામ્બ સિતચિત્તમિમં કુરુષ્વ॥ ૧૯॥

ભક્તિં  વિતીર્ય સુદૃઢાં તવ પાદપદ્મે
દુઃખાલયેષુ વિષયેષુ વિરક્તિદાર્ઢ્યમ્  ।

ઔત્સુક્યમપ્યવિરલં નિગમાન્તપાઠે
શ્રીશારદામ્બ સિતચિત્તમિમં કુરુષ્વ॥ ૨૦॥

દૂર્વાદિમત્તગજસિંહધુરન્ધરત્વં 
શર્વાદિસેવિતપદે તરસા વિતીર્ય ।

દુર્વાસનાં હૃદિ ગતાં તરસા પ્રમથ્ય
શ્રીશારદામ્બ સિતચિત્તમિમં કુરુષ્વ॥ ૨૧॥

પાદામ્બુજપ્રણતલોકવિચિત્રકાવ્ય-

કર્તૃત્વદાનચતુરે ચતુરાસ્યજાયે ।
કુમ્ભીન્દ્રકુમ્ભપરિપન્થિકુચે કુમારિ
શ્રીશારદામ્બ સિતચિત્તમિમં કુરુષ્વ॥ ૨૨॥

ચાપલ્યનૈજજનિભૂમિહૃદમ્બુજાતં
પાપામ્બુરાશિદૃઢમગ્નમપેતપુણ્યમ્ ।

આત્માવબોધવિધુરં ગુરુભક્તિહીનં
શ્રીશારદામ્બ સિતચિત્તમિમં કુરુષ્વ॥ ૨૩॥

રઙ્કોઽપિ યત્કરુણયા પ્રભવેત્સુરેશો
મૂકોઽપિ તદ્ગુરુમહો વચસા જયેચ્ચ ।

સા ત્વં પ્રભૂતધનવાગ્વિભવપ્રદાત્રિ
શ્રીશારદામ્બ સિતચિત્તમિમં કુરુષ્વ॥ ૨૪॥

અમ્બાશુ બોધય કૃપાભરિતૈઃ કટાક્ષૈ-
સ્તત્ત્વં પરં યદવલોકનતો ન ભૂયાત્ ।

ભૂયોઽપિ જન્મ પદનમ્રતતેઃ કદાચિત્
શ્રીશારદામ્બ સિતચિત્તમિમં કુરુષ્વ॥ ૨૫॥

કાલટ્યભિખ્યપુરવાસનિબદ્ધભાવે
કાલપ્રતીપસહજે કલકણ્ઠકણ્ઠે ।

કાયપ્રભાજિતતુષારસિતાંશુશોભે
શ્રીશારદામ્બ સિતચિત્તમિમં કુરુષ્વ॥ ૨૬॥

યત્ત્વં હિ વીક્ષણલવેન નતાર્ભકાણાં
સમ્પોષણં પ્રકુરુષે જગદમ્બ સાર્થમ્ ।

મીનામ્બકત્વમભજદ્ભવતીહ તસ્માત્
શ્રીશારદામ્બ સિતચિત્તમિમં કુરુષ્વ॥ ૨૭॥

અષ્ટાઙ્ગયોગમખિલં  તરસોપદિશ્ય
નીત્વા ચ મધ્યપદવીં  સહશક્તિવાયુમ્ ।

ચેતશ્ચ ધામનિ પરે દૃઢમારચય્ય
શ્રીશારદામ્બ સિતચિત્તમિમં કુરુષ્વ॥ ૨૮॥

ઐક્યાવબોધનકૃતે પ્રણમજ્જનાનાં
વક્ત્રે વિધુત્વમથ નેત્રયુગે ઝષત્વમ્ ।

મધ્યે ચ પઞ્ચમુખતાં પરિધારયન્તી
શ્રીશારદામ્બ સિતચિત્તમિમં કુરુષ્વ॥ ૨૯॥

શ્રીશઙ્કરાર્યકરપઙ્કજપૂજિતાઙ્ઘ્રે
પાશં વિભિદ્ય તરસા ભવનામભાજમ્ ।

સાશંસદાહિવિષયેઽપ્યુપભુક્તપૂર્વે
શ્રીશારદામ્બ સિતચિત્તમિમં કુરુષ્વ॥ ૩૦॥

કીરાર્ભકપ્રવિલસત્કરપઙ્કજાતે
સ્વારાજ્યદાનપરિતોષિતનમ્રવૃન્દે ।

સ્મેરાસ્યકાન્તિપરિધૂતસુધાંશુબિમ્બે
શ્રીશારદામ્બ સિતચિત્તમિમં કુરુષ્વ॥ ૩૧॥

કારુણ્યસાગરનિમગ્નહૃદમ્બુજાતે
લાવણ્યજન્મસદનીકૃતનૈજદેહે ।

કારુણ્યનિત્યવિહૃતેર્નિલયાઙ્ગસૌધે  
શ્રીશારદામ્બ સિતચિત્તમિમં કુરુષ્વ॥ ૩૨॥

શ્રીશેશપદ્મજમુખામરપૂજિતાઙ્ઘ્રે
શ્રીબોધદાનનિરતે પ્રણમજ્જનેભ્યઃ ।

શ્રીકણ્ઠસોદરિ કૃપામૃતવરિરાશે
શ્રીશારદામ્બ સિતચિત્તમિમં કુરુષ્વ॥ ૩૩॥

પૂર્ણાનદીતટવિહારવિલોલચિત્તે
તૂર્ણાનતેષ્ટતતિદાનનિબદ્ધદીક્ષે ।

ચૂર્ણાયિતાખિલચિરાત્તહૃદન્ધકારે
શ્રીશારદામ્બ સિતચિત્તમિમં કુરુષ્વ॥ ૩૪॥

વૈરાગ્યજન્મનિલયૈઃ પરિસેવ્યમાને
વૈયાસકિપ્રમુખમૌનિજનૈર્નિતાન્તમ્   ।

સચ્ચિત્સુખાત્મકતનો વિધિપુણ્યરાશે
શ્રીશારદામ્બ સિતચિત્તમિમં કુરુષ્વ॥ ૩૫॥

યાં વેત્તુમિચ્છતિ મખાનશનાદ્યુપાયૈ-

શ્રીશારદામ્બાસ્તોત્રમાલિકા

ર્લોકે દ્વિજાવલિરસૌ બહુપુણ્યપાકાત્ ।
સોપાયહીનમપિ નૈજકૃપાતિરેકાત્
શ્રીશારદામ્બ સિતચિત્તમિમં કુરુષ્વ॥ ૩૬॥

ઇતિ શ‍ૃઙ્ગેરિ  શ્રીજગદ્ગુરુ શ્રીસચ્ચિદાનન્દશિવાભિનવનૃસિંહ  -
ભારતીસ્વામિભિઃ વિરચિતા શ્રીશારદામ્બાસ્તોત્રમાલિકા સમ્પૂર્ણા ।

